
laxiy mtama mkmux na cqulig ga isu

cyunga gnxan na ita Tayal ga blaq calay. ini piyang moyay mtiyaw. aha
hmcwa, ana nanu ywaw ptiyawun ga qutux galang si psqun mwah mtiyaw.
ini kusa isu ga isu, kingan ga kingan. qutux galang ga si psqun mqumah ro
msqun manig.

maki qutux ryax, akya Ipay mwah phapuy nniqun na galang nya gani.
Ipay gani ga mkmux hayi ro smoya musa mcisal tanux. trang ryax gani ga,
nya ini gbag ryax mcisal tanux ro si ski llungun nya ga ywaw na phapuy
gani Iga, memaw mnkux la. si giway ktlyung musa muyax. ro tgqoh calay
phapuy mami trakis. phapuy mami trakis naha gani ga, magan bwax trakis
puyun lga mtngi gabax cqulig qutux galang naha gani la. Imnglung ga Ipay
gani maha, gbyan ga phapuy ta minqutux loyi, aqu iyat ta gblag mcisal
tanux babaw knryax gani loyi. wal maha kya mnglung lga, si agal nanak
kinbagan nya. mpux ga bwax shapuy nya. ana uyi ga tpihun nya ga biyok ro
akya pu’ ing nya ga hbyatun ga, ini hiya ya, papak na biyok kutan nya hiya.
akya maha teta piyux ga hnapuy nya hi na gsinux gani ro msthay lga, giwan
bung na nniqun gbyan maha.

si taliy ga hnapuy nya mami gani, hwahan nya umk gani lga, nya si

kntu mlaka ga piyit. ana biyok wal nya kutan papak gaca uyi ga, memaw
mtwayak mgyas ro halan nya pgiyu gabax ana nnanu na gqgsinux.

garing kya Iga, wal m’ iyux gnxan na ita Tayal la. smoya ta maniq
trakis ga, nanu si ga lokah ta mgumah, mica ga musa mtngi ktu ta. ana ga,
piyit gani ga lokah calay mwah maniq trakis. ini klhangi Iga, soqun nya
maniq la. ana nnanu na gqgsinux uyi lga, ini the mwah ksobeh cquliq la. si
tlgeng kya rgyax. nanu smoya ta manig gsinux ga si ga musa gmalup ga

mlikuy Tayal.

